
 
 
Na osnovu člana 15. Zakona o principima lokalne samouprave u Federaciji Bosne i Hercegovine 
("Službene novine Federacije BiH" broj: 49/06 i 51/09), člana 25, 69. i 74. Statuta Općine Centar 
Sarajevo-prečišćeni tekst ("Službene novine Kantona Sarajevo" broj 23/04), član 5. Odluke o 
izvršavanju Budžeta Općine Centar Sarajevo za 2025. godinu (Službene novine Kantona Sarajevo, broj: 
06/25,10/25, 27/25 i 40/25) i Smjernica o minimalnim standardima dodjele budžetskih sredstava putem 
transfera i subvencija u Federaciji Bosne i Hercegovine („Službene novine Federacije BiH“, broj: 
37/24), Općinski načelnik donosi: 
 

 
ODLUKU 

o pokretanju postupka raspisivanja i provođenja javnog poziva  
 

 
Član 1. 

Pokreće se postupak raspisivanja i provođenja Javnog poziva fakultetima visokoškolskih ustanova za 
podnošenje prijava za finansiranje naučnih projekata iz oblasti građevinarstva od značaja za Općinu 
Centar Sarajevo u 2025. godini. 
 

 
Član 2. 

Javnim pozivom iz člana 1. ove Odluke pozvat će se fakulteti visokoškolskih ustanova u Bosni i 
Hercegovini da podnesu prijave za finansiranje naučnih projekata od značaja za Općinu Centar Sarajevo, 
a koje će kontinuirano u toku 2025. godine putem svojih kapaciteta provoditi kroz nastavne aktivnosti, 
putem angažmana stručnog osoblja i studenata fakulteta u okviru nastavnog procesa. 
 

 
Član 3. 

Finansijska sredstva za realizaciju dodjele sredstava su planirana na poziciji 2.1.5.1., sadržane u 
Glavnom programu u Budžetu Općine Centar Sarajevo za 2025. godinu i to u okviru: 

o strateškog cilja 2: Unapređeni, dostupni i kvalitetni javni i socijalni servisi 
o Prioriteta 2.1: Unaprijediti kvalitet formalnog i neformalnog obrazovanja 
o Mjera 2.1.5: Podrška učenicima i studentima u obrazovnom procesu 

  
                                                                             
                                                                             Član 4. 
Za realizaciju ove Odluke zadužuje se Služba za prostono uređenje i investicije – Odsjek za 
investicije. 
 

 
Član 5. 

Sastavni dio ove Odluke je Javni poziv fakultetima visokoškolskih ustanova za podnošenje prijava za 
finansiranje naučnih projekata iz oblasti građevinarstva od značaja za Općinu Centar Sarajevo u 2025. 
godini. 

Član 6. 
Ova odluka stupa na snagu danom donošenja i objavljuje se na web stranici Općine Centar Sarajevo. 

